
Аннотация. В настоящее время лекарственные растения широко используются в пищевой 

промышленности для получения функциональных и лечебно-профилактических продук-

тов питания. С целью определения оптимальной дозы хмеля были приготовлены образцы 
пастеризованного молока с добавлением различных количеств его водного раствора. 

Оптимальная доза внесения водного раствора хмеля составила 10%. На основе исследова-

ний и обобщения полученных экспериментальных данных, нами был разработан проект 

технологии пастеризованного молока с добавлением раствора хмеля, вследствие чего про-

дукт приобретает функциональные качества. 

Ключевые слова: молоко, трава, функциональная пища, лекарственные растения. 

Abstract. Currently, medicinal plants are widely used in food production to obtain functional 

and therapeutic foods. To determine the optimal dose of hops, samples of pasteurized milk were 

prepared by adding different amounts of its aqueous solution. The optimum addition rate of the 

aqueous solution was 10%. Based on experimental data, we obtained a new functional food. 

Keywords: milk, herb, new functional food, medicinal plants. 

ԳԱՅԼՈՒԿԻ ԼՈՒԾԱՄԶՎԱԾՔՈՎ ՊԱՍՏԵՐԱՑՎԱԾ ՖՈՒՆԿՑԻՈՆԱԼ 

ՆՇԱՆԱԿՈՒԹՅԱՆ ԿԱԹԻ ՏԵԽՆՈԼՈԳԻԱ 

Հռիփսիմե Սահակի Խաչատրյան 

ՀՀ ԳԱԱ Օրգանական և դեղագործական քիմիայի 

Մնջոյանի անվ․ Նուրբ օրգանական քիմիայի ինստիտուտի 

գիտատեխնոլոգիական կենտրոնի աշխատակցուհի, 
ՀՀ ԳԱԱ դեղագործական քիմիայի ամբիոնի 

գիտակրթական միջազգային կենտրոնի մագիստրանտ, 
ԳԱԱ ԳԿՄԿ ՈՒԳԸ նախագահ, 

Ռուզաննա Գառնիկի Պարոնիկյան 

Կ․գ․դ․, ՀՀ ԳԱԱ Օրգանական և դեղագործական քիմիայի 

Մնջոյանի անվ․ Նուրբ օրգանական քիմիայի ինստիտուտի 

գիտատեխնոլոգիական կենտրոնի առաջ. գիտական աշխատող, 
Հայկական բժշկական ինստիտուտի կենսաքիմիայի 

և ֆարմակոլոգիայի ամբիոնի վարիչ, 
ք. Երևան, Հայաստանի Հանրապետություն 

 ORCID: 0000-0002-3845-6324 

SPIN-код: 8785-6318, AuthorID: 1157793 

paronikyan.ruzanna@mail.ru 

Ամփոփագիր: Ներկայումս մի շարք դեղաբույսեր լայնորեն օգտաործվում են սննդի 

արտադրության մեջ՝ ֆունկցիոնալ և բուժական սննդամթերք ստանալու նպատակով: 

Գայլուկի օպտիմալ չափաբաժինը որոշելու համար պատրաստվել են պաստերիզաց-

ված կաթի նմուշներ՝ ավելացնելով դրա ջրային լուծույթի տարբեր քանակություններ: 

Ջրային լուծույթի ավելացման օպտիմալ չափաբաժինը եղել է 10%: Փորձարարական 

տվյալների հիմնա վրա մեր կողմից ստացվեց նոր ֆունկցիոնալ սնունդ: 

Հիմնաբառեր՝ կաթ, խոտաբույս, նոր ֆունկցիոնալ մթերք, դեղաբույսեր: 

ՆԵՐԱԾՈՒԹՅՈՒՆ 

Բազմազան ու բազմաթիվ սննդային մթերքների մեջ առանձնահատուկ տեղ է 

զբաղեցնում կաթը և կաթնամթերքը, որը պարունակում է բոլոր օրգանական նյու-

թերը, որոնք անհրաժեշտ են մարդուն: Կաթը համարվում է բարդ բնական համակարգ 

[6]: Կաթը (Lac), որն օգտագործվել է մարդու կողմից մ.թ.ա յոթերորդ հազարամյակի 

սկզբին սննդարար, սպիտակ հեղուկ սնունդ է, որն արտազատվում է կաթնասունների 

կաթնագեղձերի կողմից [2]: 

Կովի կաթի սպառումը տարբերվում է ամբողջ աշխարհում՝ տարեկան միջինը 

10–212 կգ մեկ անձի համար [4]: Հաշվի առնելով մեր սննդակարգում կաթի կարևորու-

թյունը, կարևոր է հետևողականորեն գնահատել առողջության վրա կաթի ազդեցու-

թյան վերաբերյալ մեծ քանակությամբ տվյալների ամբողջությունը։ Կաթը լայնորեն 

սպառվող ըմպելիք է, որն անհրաժեշտ է ամբողջ աշխարհում մի քանի միլիոն մարդ-

կանց սննդակարգում, քանի որ այն ապահովում է կարևոր մակրո և միկրոէլեմենտ-

ներ։ Կաթը 6 միլիարդ մարդու սննդակարգի հիմնական բաղադրիչն է: Կաթի հա-

մաշխարհային արտադրությունը հասնում է տարեկան 730 մլն տոննայի [6]: Կաթը 

ապահովում է ոսկրերի առողջությունը, հարթ մաշկը, ամուր իմունային համակարգ, 

կանխում է բարձր ճնշումը, ատամների կարիեսը, օրգանիզմի ջրազրկումը, շնչառա-

կան խնդիրները, ճարպակալումը, օստեոպորոզը և նույնիսկ քաղցկեղի որոշ տեսակ-

ներ [3]: 

Վերջին տասնամյակների ընթացքում գիտական աշխարհը կենտրոնացել է ժո-

ղովրդական/ավանդական բժշկության մեջ օգտագործվող բույսերի կենսաբանական 

ազդեցությունների ուսումնասիրության վրա: Նման հետաքրքրությունը արդարաց-

ված է թվում, քանի որ բուժիչ բույսերի գրեթե բոլոր նկարագրված ազդեցությունները 

ցուցադրվել են նաև մի քանի in vitro և նույնիսկ in vivo ուսումնասիրությունների 

միջոցով: Հետևաբար խելամիտ է շարունակել ուսումնասիրությունները այս ոլոր-

տում, քանի որ ձեռք բերված գիտելիքները հիմք են հանդիսանում հիվանդություննե-

րի կանխարգելման կամ նույնիսկ նոր դեղամիջոցների նախագծման համար նոր 

սննդային հավելումների մշակման նպատակով: Բուսաբուժությունը արդյունավետ 

լուծում է առողջության առաջնային պահպանման համար և հիանալի ռեսուրս դե-

ղերի նորարարության և հայտնաբերման համար, հատկապես մեր ժամանակի ամե-

նատարածված և կյանքին սպառնացող հիվանդությունների համար, ինչպիսիք են 

սրտանոթային խանգարումները, շաքարախտը, Ալցհեյմերը և նույնիսկ քաղցկեղը [5, 1]: 

Գայլուկ սովորականը պարունակում է հարյուրավոր ֆիտոքիմիական նյութեր, 

և նրա որոշ երկրորդային մետաբոլիտներ ունեն որոշակի պոտենցիալ դեղաբանա-

կան և բուժիչ արժեք: Հատկապես էգ ծաղկաբույլերը, բայց նաև բույսի մյուս մասերը 

(տերևները, ցողունները և կոճղարմատները) հարուստ են տարբեր կենսաբանական 

ակտիվ մոլեկուլներով, որոնք պատասխանատու են մի շարք առողջարար ազդեցու-

թյունների և կենսաակտիվությունների համար (հակամանրէային, հակաօքսիդանտ և 

հակասնկային ակտիվություն): Գայլուկը լայն կիրառում ունի աշխարհի տարբեր 

երկրների ինչպես ժողովրդական, այնպես էլ գիտական բժշկության մեջ: Հին ժամա-

նակներից գայլուկը ճանաչվել է որպես բուժիչ բույս։ Դարերի ընթացքում գայլուկը 

օգտագործվել է որպես թոքային պալարախտի, մարսողության խանգարման, ականջի 

վարակի և բազմաթիվ այլ գանգատների դեմ որպես դեղամիջոց։ 

Հետազոտական աշխատանքի հիմնական նպատակն է նոր տեսակի ֆունկցիո-

նալ հատկություններով պաստերացված կաթի տեխնոլոգիայի նախագծի մշակումը` 

կաթին ավելացնելով գայլուկ խոտաբույսի լուծամզուկը:  

ՆՅՈՒԹԸ ԵՎ ՄԵԹՈԴԸ 

Աշխատանքի ընթացքում կատարվել են պատրաստի մթերքի զգայաբանական, 

ֆիզիկական-քիմիական և մանրէաբանական հետազոտություններ՝ օգտվելով հետև-

յալ մեթոդներից: Աշխատանքի կատարման ժամանակ առաջադրվել են հետազոտու-

թյունների կատարման հետևյալ մեթոդները․ 

1. Նմուշառում և հետազոտության նախապատրաստումը՝ համապատաս-

խան ԳՕՍՏ 26809-86, 

2. Մանրէաբանական ցուցանիշների որոշումը՝ ըստ ԳՕՍՏ 32901-2014, 

3. Չափումների սահմաններում՝ pH-ի 3-ից մինչև 8 միավոր ըստ ԳՕՍՏ 

26781-85։ 

Գայլուկով պաստերացված կաթը ստացել ենք պաստերացված և նորմալացված 

(ըստ ճարպի և չոր նյութերի) կաթնային խառնուրդից, որի մեջ նախապես ավելացվել 

է գայլուկի լուծամզուկ (Տես՝ Նկար 1): 

 

Նկար 1. Կաթնային խառնուրդի պատրաստման ընթացք 

Պաստերացված կաթը գայլուկի լուծամզուկով նախատեսված է օգտագործել 

որպես սննդամթերք: Այն կաթնային ոչ ալկոհոլային ըմպելիքների շարքին է դասվում: 

Այն հագեցնում է ծարավը, դիետիկ է, նպաստում է նյարդային համակարգի ստաբի-

լիզացմանը, աղեստամոքսային տրակտի կանոնավոր աշխատանքին և արյան մեջ 

գլյուկոզի մակարդակի իջեցմանը: 

Բույսի լուծամզվածքների պատրաստում: Լուծամզվածք պատրաստելու համար 

օգտագործվել է ջուր և 96% էթիլ սպիրտ: Կշռվել է 10գ.գայլուկի կոների տերևները, 

որոնք լավ լվացվելուց հետո հավանգի միջոցով մանրացվել են և ստացված զանգ-

վածին ավելացվել է մանրէազերծ թորած ջուր 100մլ, այնուհետև ստացված զանգվածը 

ֆիլտրվել է թանզիվի օգնությամբ և ապա մանրէազերծվել է 0,5 մթ. ճնշման պայման-

ներում 20 րոպե: 10 գ. չորացրած, մանրեցված Humulus lupulus L. բույսի տերևներին 

ավելացվել է 100մլ մանրէազերծված թորած ջուր, որնել պահվել է սառնարանում 12-

ից 18 ժամ +4°C ջերմաստիճանում, այնուհետև ստացված զանգվածը ֆիլտրվել է թան-

զիվի օգնությամբ և մանէազերծվել է 115°C ջերմաստիճանում 15 րոպե տևողությամբ: 

Պատրաստի լուծամզվածքները պահվել են սառնարանում և օգտագործվել անհրա-

ժեշտության դեպքում: 

ԱՐԴՅՈՒՆՔՆԵՐ ԵՎ ՔՆՆԱՐԿՈՒՄ 

Քանի որ աշխատանքի նպատակն է եղել ստեղծել նոր ֆունկցիոնալ սննդա-

մթերք, որը պարունակելու է Humulus lupulus L. բույսի լուծամզվածքը, որը գրական 

տվյալների օժտված է գլյուկոզի մակարդակը նվազեցնելու ակտիվությամբ, առաջնա-

հերթ է եղել ստեղծել նոր ֆունկցիոնալ սննդամթերք, բարձրացնելով պաստերացված 

կաթի կենսաբանական արժեքը: 

 

Գծապատկեր 1. 5,3 pH-ով գայլուկի լուծմզվածքի տարբեր քանակների ազդեցությունը 
կաթի pH փոփոխության վրա 

Այսպիսով, գծապատկերից երևում է, որ փորձարարական կաթի նմուշներում 

տոկոսային հարաբերությունը բարձրանալով իջնում է, իսկ pH-ը դառնում թթվային: 

Հետևաբար, գայլուկի լուծամզուկի օպտիմալ ավելացվող քանակը կարող ենք ընդու-

նել 10%: 

Նոր կաթնամթերքի մոդելավորման նպատակով սկզբնական փուլում իրակա-

նացվել է հետևյալ գործողությունը՝ պաստերացված կաթին ավելացվել է. Humulus 

lupulus L. բույսի (5%, 10%, 15%, 20%) ջրային լուծամզվածք: 

pH; Ստուգիչ; 5,3

pH; 5%; 6,5 pH; 10%; 6,2

pH; 15%; 5,2
pH; 20%; 4,8

Ստուգիչ 5% 10% 15% 20%

Մթերքի նմուշառումը – հետազոտվող կաթի նմուշը վերցնում են կաթնաչափով: 

Նմուշառումից առաջ ընպելիքը լավ խառնում են 10-15 անգամ: Լրիվ հետազոտու-

թյան համար վերցնում են 250մլ. կաթ: 

1. Գույնի որոշումը – գույնը որոշում են կաթը լցնելով անգույն ապակուց պատ-

րաստված գլանի մեջ և դիտում ցերեկային լույսի տակ: 

2. Համի և հոտի որոշում – համի և հոտի որոշումից առաջ անհրաժշտ է կաթը 

հասցնել ջերմաստիճանը 200C: Կաթի հոտը որոշում են սենյակային ջերմաստիճա-

նում, անոթի բացման ժամանակ կամ այն տեղափոխելիս: Համը որոշում են կաթը բե-

րանի խոռոչում պահելով, առանց կուլ տալու: 

Կաթը պետք է ունենա թուլյ քաղցրավուն, հաճելի համ և տվյալ տեսակին բնորոշ 

համ: 

Աղյուսակ 1 

Գայլուկի լուծամզուկի տարբեր չափաքանակների ավելացման դեպքում 

պաստերացված կաթի զգայորոշման (oրգնանոլեպտիկ) ցուցանիշները 

Գայլուկի լուծամզուկի 

տարբեր չափաքանակ-

ները կաթի մեջ 

ԶԳԱՅՈՐՈՇՄԱՆ ՑՈՒՑԱՆԻՇՆԵՐ 

Համ և հոտ Գույնը Արտաքին տեսք 

Ստուգիչ 
(անարատ կաթ) 

Կաթին բնորոշ համ և 

հոտ թույլատրվում է 

աննշան պաստերաց-

ման համ 

Սպիտակից մինչև բաց 

դեղնավուն 
Ոչ թափանցիկ հեղուկ 

5% 
Կաթին բնորոշ համ և 

հոտ 
Սպիտակ Ոչ թափանցիկ հեղուկ 

10% 

Հաճելի բույրով 

գայլուկին բնորոշ 

դուրեկան համով և 

հոտով 

Թեթևակի դեղնավուն Ոչ թափանցիկ հեղուկ 

15% 

Կաթի համը թույլ է, 

գայլուկին բնորոշ թույլ 

դառնահամությամբ և 

տտիպ համ 

Թեթևակի դեղնավուն Ոչ թափանցիկ հեղուկ 

20% 
Արտահայտված 

դառնահամություն և 

տտիպություն 

Դեղնավուն երանգ Ոչ թափանցիկ հեղուկ 

Աղյուսակ 1-ի վերլուծությունը ցույց տվեց, որ հետազոտվող նմուշներում զգայո-

րոշման ցուցանիշներից հաճելի համ և բույր ուներ 10% գայլուկի ավելացմամբ նմուշը: 

Պատրաստի մթերքը գնահատվել է ըստ զգայաբանական և ֆիզիկաքիմիական 

ցուցանիշների: Զգայաբանական ցուցանիշները ենթարկվել են որակական գնահատ-

ման, որոշվել են համտեսի միջոցով և գնահատվել 10 բալանոց սանդղակով: Գայլուկի 

լուծամվածքով պաստերացված կաթը համտեսվել է և գահատվել 10 բալային համա-

կարգով 8 բալ: 

Օրգնանոլեպտիկ հատկությունների գնահատմանը մասնակցել են ՀԱԱՀ դասա-

խոսական անձնակազմը և ԳԱԱ Հր. Բունաթյանի անվան կենսաքիմիայի ինստի-

տուտի գիտաշխատողները: Գնահատումը իրականացվել է ըստ հարցաթերթիկի 10 

հատկության նկարագրությամբ՝ արտաքին տեսք, գույն, բույր, համ, մածուցիկություն, 

թթվայնություն, հետհամային զգացողություններ, խտություն, կազմություն և կառուց-

վածք: 

Աղյուսակ 2 

Գայլուկի լուծամզվածքի քիմիական կազմը 100գ մթերքի հաշվով 

Անվանումը Քանակը (գ) 

Սպիտակուցներ 2,5 

Հագեցած թթուներ 0,246 

Դիետիկ մանրաթելեր 8 

Վիտամիններ C (%) 14 

Խեժ 16 

Տանին 4 

 

Աղյուսակ 3 

Ամինաթթվային կազմը և քանակը գայլուկի լուծամզվածքում 100գ հաշվով 

Մթերքի անվանումը Քանակը (գ) 

Ասպարագին 0,2457 

Ասպարագինաթթու 0,1987 

Գլյուտամին 1,5421 

Գլյուտամինաթթու 0,7548 

ԳԱԿԹ 0,2236 

Աղյուսակ 4 

Ամինաթթվային քանակական կազմը գայլուկի լուծամածքով (10 %) 

պաստերացված կաթի 100գ հաշվով 

Մթերքի անվանումը Քանակը (գ) 

Ասպարագին 0,2635 

Ասպարագինաթթու 0,2364 

Գլյուտամին 1,8721 

Գլյուտամինաթթու 0,9743 

ԳԱԿԹ 0,2894 

 

Աղյուսակ 5 

Գայլուկի լուծամզուկով (10 %) պաստերացված կաթի 

զգայորոշման ցուցանիշները 

Անվանումը Ցուցանիշի անվանումը և բնութագիրը 

Արտաքին տեսքը և 

կոնսինստենցիա 
Համասեռ հեղուկ առանց սպիտակուցի փաթիլների և նստվածքի 

առկայության 

Համը և հոտը Մաքուր, գայլուկին բնորոշ թեթև համով և բուրմունքով 

Գույնը Ամբողջ զանգվածը համասեռ, թույլ դեղնավուն 

 

Աղյուսակ 6 

Գայլուկի լուծամզվածքով (10 % ) պաստերացված կաթի 

մանրէաբանական ցուցանիշները 

Ցուցանմուշի անվանումը 
Մթերքի զանգվածը, սմ3(գ) 

որում չի թույլատրվում 
Հետազոտվող նմուշ 

Մանրէաբանական (ախտածին) ցուցանիշները 

Listeria mono-cytogenes 25 Չի հայտնաբերվել 

Ախտածին մանրէներ, այդ 

թվում սալմոնեկանեև 
25 Չի հայտնաբերվել 

S. aureus 1 Չի հայտնաբերվել 

ԱՑԽՄ կոլի ֆորմներ 0,01 Չի հայտնաբերվել 

ՄԱՖԱՆՄ ԳԱՄսմ3(գ) 1*105 1*103 

Միկրոֆլորայի ծավալի որոշումը կատարվել է մանրէնրի գաղութները հայտնա-

բերելու մեթոդով, ընդհանուր քանակը՝ ագարի վրա ցանքսի օգնությամբ (ըստ ԳՕՍՏ 

9228-68), կաթնաթթվային մանրէների քանակը՝ սահմանային նոսրացումների մեթո-

դով, Ա. Սկորոդումովայի նկարագրությամբ (ըստ ԳՕՍՏ 10444 П-89), աղիքային ցու-

պիկի խմբի մանրէները՝ Կեսլերի հեղուկ միջավայրում, ըստ ԳՕՍՏ 9225-68: 

